
				এই পৃষ্ঠাটোৰ বৈধকৰণ হৈছে
২৬
দিহা নামৰ সম্ভাৰ




ভাঙনি ঘোষাঃ-






অ' হৰি অ ৰা নাৰায়ণ...

ৰাম হৰি অ' অ' ... ৰাম নাৰায়ণ। (খৰ চাপৰি)







পদঃ-






গুণবন্ত সন্ত অতি শুদ্ধ দ্বিজোত্তম।

সদ্-কৰ্ম্মশালী মহা বেদজ্ঞ পৰম।

যজ্ঞ-সূত্ৰ লৈয়া তান্তে বেদ অভ্যাসয়,

ইহাক দ্বিতীয় গুৰু বোলয় নিশ্চয়॥

জন্মদাতা পিতৃতো কৰিয়া শ্ৰেষ্ঠ আতি।

তৃতীয় গুৰুৰ কথা শুনা কৰ্ণ পাতি।

সৱ আশ্ৰমীতে কহে ঈশ্বৰ জ্ঞানক,

দেয় উপদেশ যিটো ভকতি পন্থক।

সিয়োজন জানা মই সাক্ষাতে ঈশ্বৰ।

জগততে পূজ্য আৰু নাহি তাত পৰ।

সিটোজনে ভকতি জ্ঞানক দান কৰে,

তাক সেৱা কৰি সিটো সংসাৰক তৰে॥

এতেকে সেহিসে বুদ্ধিমত্ত নৰোত্তম

জগতত আন আৰু নাহি তাৰ সম।

ভক্তি জ্ঞান দাতা গুৰু বিনে সেৱা নাই,

কহি লোহোঁ প্ৰতি প্ৰতি তোমাত বুজাই॥

একাদশ স্কন্ধে আছে তৃতীয় অধ্যায়ত৷

প্ৰবুদ্ধে কহত নিমি ৰাজাৰ আগত।

